ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N  2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	թիվ 01/8-4/12478-2022

	  Քննարկելով Ձեր 11.07.2022թ. ԳՍ/23.3/17779-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121‑Ն որոշման մեջ փոփոխություններ և լրացումներ կատարելու և Հայաստանի Հանրապետության Կոտաքի մարզպետարանին գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդից ՀՀ Կոտայքի մարզի Հրազդան համայնքի համայնքային նշանակության  մի շարք փողոցների հիմնանորոգման նպատակով ՀՀ Կոտայքի մարզպետարանին հատկացնել 597,431.6 հազար դրամ, հայտնում ենք հետևալը.
1. Նախագծով նախատեսվում է վերը նշված գումարը հատկացնել Հրազդան համայնքի Հարավային թաղամասի  Շահումյան փողոցի հիմնանորոգման 2-րդ փուլի, Ջրառատ թաղամասից դեպի «Հրազդանի ՋԷԿ» տանող ճանապարհի 1264մ երկարությամբ հատվածի, 3-րդ փողոցի 670մ երկարությամբ հատվածի և Պուրակային փողոցի 638մ երկարությամբ հատվածի հիմնանորոգման աշխատանքների իրականացման համար՝ բյուջետային ծախսերի տնտեսագիտական դասակարգման Կապիտալ սուբվենցիաներ համայնքներին հոդվածով։ 
Այս կապակցությամբ հայտնում ենք, որ նշված փողոցների (բացառությամբ Հրազդան համայնքի Հարավային թաղամասի  Շահումյան փողոցի հիմնանորոգման 2-րդ փուլի) նախագծանախահաշվային փաստաթղթերի և դրանց փորձաքննության ծառայությունների ձեռքբերման համար ՀՀ 2021 թվականի պետական բյուջեով «21001. Պետական նշանակության ավտոճանապարհների հիմնանորոգում» միջոցառման շրջանակներում արդեն իսկ հատկացվել էին ֆինանսական միջոցներ՝ բյուջետային ծախսերի տնտեսագիտական դասակարգման Նախագծահետազոտական ծախսեր հոդվածով։ Հարկ է նշել, որ ՀՀ տարածքային կառավարման և ենթակառուցվածքների նախարարության կողմից նշված նպատակով գումար հատկացնելու մասին 2021թ-ին ներկայացված՝ ՀՀ կառավարության որոշման նախագիծը քննարկելիս ՀՀ ֆինանսների նախարարությունն առաջարկել էր գումարի հատկացման հարցն ամբողջությամբ ՀՀ պետական բյուջեից ֆինանսավորելու փոխարեն քննարկել ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում։ Սակայն առաջարկությունը չէր ընդունվել։ Համաձայն ՀՀ կառավարության որոշման նախագծին կից ամփոփաթերթում ներկայացված ՀՀ տարածքային կառավարման և ենթակառուցվածքների նախարարության եզրակացության՝ հիմնանորոգման աշխատանքները նախատեսված էր իրականացնել ՀՀ պետական բյուջեի միջոցով, հաշվի առնելով, որ դրանց  հիմնանորոգումը խիստ անհրաժեշտ էր և համայնքային բյուջեով հնարավոր չէր 2021թ․ իրականացնել։ Մինչդեռ հիմնանորոգման աշխատանքները 2021թ. չեն իրականացվել (պատճառները ներկայացված չեն)։
Ուստի հաշվի առնելով վերը նշվածները առաջարկում ենք նշված գումարի հատկացման հարցը քննարկել ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում՝ նկատի ունենալով վերոհիշյալ փողոցների համայնքային նշանակության լինելու հանգամանքը, ինչպես նաև այն, որ համայնքային նշանակության ճանապարհների/փողոցների հիմնանորոգման աշխատանքներն ամբողջությամբ պետական բյուջեի միջոցների հաշվին իրականացման արդյունքում ստեղծում են անհավասար պայմաններ համայնքների համար և այդ մոտեցումը կարող է նախադեպ հանդիսանալ, ինչն ընդունելի չէ:




2. Նախագծին կից ներկայացված չեն հիմնանորոգման աշխատանքների փորձագիտական դրական եզրակացություն ունեցող նախագծանախահաշվային փաստաթղթերը։

3. Նախագծի վերնագրից առաջարկում ենք հանել «Հայաստանի Հանրապետության Կոտաքի մարզպետարանին» արտահայտությունը։



	



























    Չի ընդունվել
2021թ. կապալառուների կողմից իրականացվել են քանդման աշխատանքներ, սակայն եղանակային վատ պայմաններից ելնելով և ֆինանսական միջոցներ չհատկացնելու պատճառով՝ մնացած աշխատանքները հետաձգվել են։
Համայնքապետարանի և կապալառուների միջև կնքվել են համաձայնագրեր և աշխատանքների կատարման ժամկետները տեղափոխվել են 2022 թվական։












   

   Չի ընդունվել, քանի որ  Հրազդան քաղաքի 3-րդ  փողոցը և Շահումյան փողոցի մի հատվածը կազմում են Հայաստանի Հանրապետության ընդհանուր օգտագործման Հ-1-Հրազդան-Հ-55 ավտոմոբիլային ճանապարհի մի հատված և համարվում են Հրազդան քաղաքի կենտրոնական ճանապարհները: Այս ճանապարհները կարևորվում են նաև նրանով, որ նրանք հանդիսանում են միակ ուղղությունը Երևան-Սևան մայրուղու Քաղսիի մուտքից դեպի Հրազդան և Ծաղկաձոր քաղաքներ, Մեղրաձոր խոշորացված համայնք, ինչպես նաև Հրազդան քաղաքի արդյունաբերական թաղամաս երթևեկելու  համար:           
    Ընդունվել է,
կից ներկայացվում են համապատսխան փաստաթղթերը:

